
PRIJEDLOG

Na osnovu člana 14. Statuta Općine Tešanj («Službeni glasnik Općine Tešanj», broj: 11/07) i člana 5.
Odluke o fazama realizacije projekta vodosnadbijevanja mjesnih zajednica :Oraš Planje, Dobropolje-
Mekiš, Trepče-Medakvo i Pousorje (« Službeni glasnik Općine Tešanj », broj :1/10), Općinsko   vijeće
Tešanj na svojoj ____sjednici, održanoj  ____ godine, donosi

O D L U K U
o iznosu priključka na vodovod „Pousorje“

Član 1.
(1)Ovom Odlukom utvrđuje se cijena koštanja jednog priključka na vodovod „Pousorje„ za građane
koji nisu učestvovali u sufinasiranju izgradnje vodovoda „Pousorje“.

Član 2.
(1)Na osnovu utvrđene ukupne vrijednosti investicije-projekta vodosnadbijevanja „Pousorja“ u
vrijednosti od 2.201.366,88 KM (Informacija o izgradnji sistema vodosnadbijevanja, zaključak
Općinskog vijeća broj:01-14-7-4053-2/10 od 22.09.2011. g.), utvrđuje se cijena novih priključaka za
građane koji nisu učestvovali u sufinansiranju izgradnje vodovoda „Pousorje“ u iznosu od 1.560,00
KM (slovima:hiljadupetstotinašezdeset KM).

Član 3.
(1)Dug Mjesnih zajednica Novi Miljanovci, Miljanovci i Piljužići prema Općini Tešanj, po osnovu
učešća u sufinansiranju izgradnje vodovoda „Pousorje“ iznosi 104.664,17 KM.
(2)Do izmirenja duga iz stava 1. ovog člana svi novi priključci sa uplatama u iznosu od 1.560,00 KM
prihod su budžeta Općine Tešanj.
(3)Nakon izmirenja duga iz  stava 1. ovog člana, početi će se primjenivati odredbe člana 5. stav 2.
Odluke o fazama realizacije projekta vodosnadbijevanja mjesnih zajednica :Oraš Planje, Dobropolje-
Mekiš, Trepče-Medakvo i Pousorje («Službeni glasnik Općine Tešanj», broj :1/10).

Član 4.
Stupanjem na snagu ove Odluke stavlja se van snage Odluka o dopunama Odluke o fazama realizacije
projekta «Vodosnadbijevanje Pousorja» («Službeni glasnik Općine Tešanj», broj :5/06).

Član 5.
Ova Odluka stupa na snagu narednog dana od dana objavljivanja u «Službenom glasniku
Općine Tešanj».

O b r a z l o ž e nj e

PRAVNI OSNOV

Pravni osnov za donošenje ove Odluke, sadržan je u članu 5. Odluke o fazama realizacije
projekta vodosnadbijevanja mjesnih zajednica :Oraš Planje, Dobropolje-Mekiš, Trepče-Medakvo i
Pousorje (« Službeni glasnik Općine Tešanj », broj :1/10) i članu 14. Statuta Općine Tešanj («Službeni
glasnik Općine Tešanj», broj: 11/07).

Obrazloženje

Članom 5. Odluke o fazama realizacije projekta vodosnadbijevanja mjesnih zajednica :Oraš Planje,
Dobropolje-Mekiš, Trepče-Medakvo i Pousorje (« Službeni glasnik Općine Tešanj », broj :1/10)
predviđeno je :
 « Građani koji ne budu učestvovali u sufinansiranju projekta plaćat će priključnu taksu u punom
iznosu prema Odluci o vodovodu i kanalizaciji i punu ekonomsku cijenu koštanja izrade jednog
priključka od ukupne cijene investicije narednih 10 godina, počev od dana puštanja vodovoda na
korištenje.
Sredstva koja se prikupe primjenom ove Odluke biće vraćena u mjesnu zajednicu u
procentualnom iznosu koliko su građani mjesne zajednice vlastitim sredstvima učestvovali u
izgradnji projekata.“
Obzirom da je Projekt „Vodosnadbijevanje Pousorja“ okončan, da je kroz  Informaciju o
izgradnji sistema vodosnadbijevanja broj:04-14-7-4053/10 od 12.09.2011. godine Općinsko
vijeće upoznato sa ukupnom cijenom projekta, a da se pojavila potreba za priključak novih
korisnika koji nisu učestvovali u sufinansiranju izgradnje vodovoda „Pousorje“, bilo je
potrebno utvrditi iznos sredstva koji budući korisnici vodovoda treba da plate na ime učešća u
sufinansiranju izgradnje.
Osim toga, obzirom da mjesne zajednice nisu izmirile svoj dug prema Općini Tešanj po
osnovu učešća u izgradnji vodovoda, na osnovu ukupnog duga mjesnih zajednica i iznosa
pojedinačnog učešća budućih korisnika, utvrđen je broj priključaka čije uplate treba da
izmirenje dugovanja mjesnih zajednica. Tek nakon toga stvoriti će se mogućnost za povrat
sredstava mjesnim zajednicama.

